
學客話 盡快樂 

作者：楊貴榮 

各位評判先生、各位同學，大家好，崖係明華國中的楊竣文。崖今分日愛演

講个題目係「學客話盡快樂」，「學客話盡快樂」。 

崖个同學有人愛畫圖，有人愛看電視，有人愛看書，這（iaˋ）兜事情崖也

（ia）當愛，毋過崖最愛个事情係學客話，因為崖感覺兜學客話盡快樂。 

  

做麼介學客話分崖盡快樂呢？這（iaˋ）有三个原因： 

第一、會講客話  實在璧： 

崖聽人說，這下後生人會講客話个不多了，每擺轉阿媽屋家，只有看到老人

家用客話打嘴鼓，後生人淨會（只會）用國語溝通。所以崖感覺到假使做得講客

話，毋單淨（不只）有成就感，也做得「聽  eˋ 識（聽懂）」大人舍（長輩）

講麼介，也做得同他們用客話溝通，因為這樣，崖感覺兜盡快樂。 

 

第二、念童謠、唱客家歌熱鬧又生趣（有趣） 

學客話一定會學客家童謠，像「比比座，唱山歌，打鼓耶，撿田螺，沒匹蓋，

蓋布袋，沒眠床，睡浴堂」這些童謠，再來學唱客家歌，像「天公落水」、「客

家本色」這兜歌曲，好聽又好學，學過个人，全部都（duˋ）曉得唱。先生在課

堂上教大家唱，原本只有讀書聲个教室一下變得鬧熱起來，大家一面快樂唱客家

歌，一面跳舞，身體診等（跟著）音樂停動（活動），歸間（整間）个教室變到

（變成）十分熱鬧。轉屋以後，崖可以表演客家歌分阿爸、阿姆聽，也做得請爺

愛（父母）教崖唱加過多（更多）个客家歌；有時節歸阿媽屋家，還做得唱分阿

媽聽，分巨兜歡喜。恁仰（這樣），崖毋單淨（不僅）在學校學客話，轉到屋家，

也做得繼續學客話，崖感覺兜盡快樂。 

 

第三、客家諺語生趣又好用 

客話底肚（裡面）有盡多諺語，有盡多沒共樣（不同）个用法，毋過（但）

都有盡深个客家文化味道。像提醒大家做毋得（不可）忘本个「寧賣祖宗田，不

忘祖宗言」、提醒大家做人愛實在个「掃地掃壁角，洗面洗耳角」，同提醒大家

做事、交友愛細意（小心）个「學好三年，學壞三朝」..等等，這都客家諺語係

用盡簡單个文字來傳達盡深刻个教育道理。 

客家諺語底肚（裡面）還有當多老祖先流傳下來个生活智慧，像係「貓洗臉，

狗哈秋，天空落水」，也係（或是）「未食五月粽，襖袍毋入甕」等等，全部兜



係（都是）用生趣个文字記錄了老祖先對天時（天氣）个知識。崖感覺兜學客家

諺語盡快樂。 

  

這三點就係崖歡喜學客話，感覺兜學客話盡快樂个原因。這下（現在），會

講客話个人，尤其係會講客話个後生人越來越少，這實在盡打爽（很可惜）。崖

認為學客話實在真生趣，分崖盡快樂个，除了做得多學一種話系，還做得了解非

常有特色个客家文化。崖想繼續學客話，希望有一天崖个客話講到（講得）様爺

愛（父母）按好，做得用客話同朋友打嘴鼓（聊天），也同時了解客家文化；崖

也希望有加過多（更多）个人共下來學客話，分大家了解學客話个快樂，共下分

享學客話个心得，也分客話繼續流傳千年！萬年！萬萬年！ 

崖个演講到這結束，承蒙各位評判先生、各位同學，正來料。 

  

 


